
Assikurazzjoni tal-assi waqt klejm fil-pajjizi tal-UE

Finlandja

1 X'inhuma t-tipi differenti ta’ mizuri?

Fil-Finlandja, il-kredituri u rikorrenti ohrajn fi procedimenti Civili jew kummerdjali jistghu jiksbu mizuri kawtelatorji favorihom. L-iskop tal-mizuri kawtelatorji
huwa li jizguraw li kwalunkwe decizjoni moghtija fi stadju aktar tard rigward il-merti tal-kaz, tkun tista' tigi ezegwita. ll-Kapitolu 7 tal-Kodic¢i dwar il-Pro¢edura
Gudizzjarja (oikeudenk&ymiskaari) jistabbilixxi dispozizzjonijiet li jikkonéernaw I-mandat ta' mizuri kawtelatorji u I-Kapitolu 8 tal-Kodi¢i dwar I-Ezekuzzjoni (
ulosottokaari) jinkludi dispozizzjonijiet dwar I-ezekuzzjoni tas-sentenzi. Hemm tliet tipi ta' mizuri kawtelatoriji:

gbid biex jigi garantit xi dejn dovut,

gbid biex jigi garantit id-dritt ta' sjieda jew I-hekk imsejjah jedd ta' preferenza, u

mizuri kawtelatorji ohrajn (mizuri kawtelatorji generali).

Dawn il-mizuri kawtelatorji, li jistghu jintuzaw fi kwistjonijiet Civili ta' kwalunkwe tip, huma deskritti hawn taht. Hemm ukoll mizuri kawtelatorji li jintuzaw f'Certi
tipi ta' tilwim, abbazi ta' legizlazzjoni specjali. Bhala ezempji nsibu I-mizura kawtelatorja biex tigi garantita I-evidenza f'kawzi Civili li jirrigwardaw id-drittijiet
industrijali u d-drittijiet tal-awtur. Fil-kawzi kriminali jista' jigi applikat I-Att dwar il-Mizuri Koersivi (pakkokeinolaki). Il-mizuri koersivi previsti fl-Att jinkludu I-
mandat ta' gbid, il-mandat ta' deskrizzjoni u I-mandat ta' sekwestru.

Hemm distinzjoni bejn il-mizuri kawtelatorji u I-ezekuzzjoni preliminari (provvizorja) tas-sentenzi f'kawzi ¢ivili. Din tal-ahhar tirreferi ghall-ezekuzzjoni ta'
sentenza gabel ma tkun saret definittiva u ma tkunx tista' tigi appellata aktar. Sentenza f'kawza ¢ivili li tkun ghadha mhux definittiva hija direttament
ezegwibbli skont il-ligi, izda normalment ma tkunx tista' tigi ezegwita fl-integralita taghha. Perezempju, skont sentenza mhux definittiva moghtija minn Qorti
tal-prim'istanza fir-rigward ta' djun dovuti, il-beni tad-debitur jistghu jigu kkonfiskati jekk dan ma jaghtix xi garanzija ghal dawn id-djun. Min-naha I-ohra, il-beni
kkonfiskati ma jistghux jigu aljenati u r-rikavati mill-bejgh taghhom ma jkunux jistghu jinghataw lill-kreditur jekk dan tal-ahhar ma jaghtix xi garanzija. Ghall-
kuntrarju ta' dan, is-sentenzi fkontumacja huma ezegwibbli fl-integralita taghhom immedjatament.

2 X'inhuma I-kundizzjonijiet biex jittiehdu dawn il-mizuri?

2.1 ll-pro¢edura

Id-decizjonijiet biex jigu ordnati t-tipi ta' mizuri kawtelatorji msemmija hawn fugq jittiehdu mill-Qrati Generali, waqt li I-Qrati Distrettwali ( kdrdjéoikeus) jiehdu r-
rwol ta' Qrati tal-prim'istanza. ll-mizuri kawtelatorji ordnati mill-qorti jigu ezegwiti mill-bailiffs. It-talbiet ghall-mizuri kawtelatorji jitressqu quddiem il-qorti fejn
ikunu ghadhom ghaddejjin il-proc¢edimenti legali dwar il-merti tal-kaz. Jekk il-pro¢edimenti jkunu ghadhom ma nbdewx, it-talba ghall-mizuri kawtelatoriji trid tigi
indirizzata lill-Qorti Distrettwali li quddiemha jkunu jridu jitressqu wkoll il-pro¢edimenti ewlenin dwar il-merti tal-kaz.

Il-gorti ma tistax tapprova definittivament talba ghall-mizuri kawtelatorji minghajr ma toffri lill-intimat il-possibbilta Ii jinstema'. Madankollu, il-qorti tista' tilga' t-
talba tar-rikorrent ghal mizuri kawtelatorji provvizorji minghajr ma tisma' lill-parti I-ohra, jekk I-iskop ta' dawn il-mizuri kawtelatorji jkun qged jirriskja li jigi
kompromess. Fil-prattika, il-mizuri kawtelatoriji jistghu jinkisbu b'mod rapidu hafna. Id-decizjonijiet provvizorji jibqghu validi sakemm ma tinghatax decizjoni i
tistabbilixxi I-kuntrarju.

Jekk ir-rikorrent diga jkollu raguni ghall-ezekuzzjoni, izda ma jkunx possibbli li din titwettaq immedjatament, il-bailiff jista', soggett ghal ¢erti kundizzjonijiet,
jordna direttament mizuri kawtelatorji fuq bazi temporanja. Hawn taht se jigu deskritti biss il-mizuri kawtelatorji ordnati mill-grati.

2.2 ll-kundizzjonijiet ewlenin

Ir-rekwiziti ghall-mandat ta' gbid biex jigi garantit dejn dovut jew jedd ta' preferenza huma dawn li gejjin:

Ir-rikorrent irid juri b'mod adegwat li, fil-konfront tal-intimat, ikollu dejn dovut li jista' jkun suggett ta' mandat jew jedd ta' preferenza ghal proprjeta partikolari; u
Irid ikun hemm ir-riskju li l-intimat ikun ged jagixxi b'tali mod li jipperikola d-dejn dovut jew id-dritt tar-rikorrent.

Bl-istess mod, il-mizuri kawtelatorji I-ohrajn jirrikjedu evidenza prima facie ta' dritt iehor u tar-riskju li I-intimat jista' jipperikola dak id-dritt.

Qabel ma I-mizuri kawtelatorji jkunu jistghu jigu ezegwiti, ir-rikorrent irid jipprezenta garanzija lill-bailiff.

3 L-ghan u n-natura ta’ dawn il-mizuri?

3.1 X'tipi ta’ assi jistghu jkunu suggetti ghal dawn il-mizuri?

Kwalunkwe tip ta' proprjeta tista' tkun soggetta ghall-mizuri kawtelatorji. Jekk il-gbid ikollu I-iskop li jiggarantixxi dejn dovut, il-qorti tordna li I-proprjeta mobbli
jew dik immobbili tal-intimat tingabad ghall-valur li jiggarantixxi d-dejn dovut fil-konfront tar-rikorrent. Imbaghad il-bailiff jiddeciedi liema oggetti mill-proprjeta
tal-intimat ghandhom jingabdu. Jekk il-gbid ikollu I-iskop li jiggarantixxi jedd ta' preferenza, il-qorti tordna li tingabad il-proprjeta li tkun soggetta ghall-jedd, u I-
bailiff imbaghad jezegwixxi I-mandat fuq dik il-proprjeta.

Permezz ta' mizuri kawtelatorji ohrajn, il-qorti tista’

tipprojbixxi lill-intimat, b'theddida ta' piena, milli jaghmel xi haga jew milli jinvolvi ruhu f'xi haga;

tordna lill-intimat, b'theddida ta' piena, biex jaghmel xi haga;

tawtorizza lir-rikorrent biex jaghmel xi haga jew biex igabbad lil xi hadd jaghmel xi haga;

tordna biex il-proprjeta tal-intimat tigi fil-pussess jew fil-kustodja ta' rapprezentant; jew

tordna xi mizura kawtelatorja ofira li tkun mehtiega sabiex jigu ggarantiti d-drittijiet tar-rikorrent.

3.2 X'inhuma |-effetti ta’ dawn il-mizuri?

Meta I-mandat ta' gbid jigi implimentat, id-debitur jitlef il-kontroll tieghu fuq il-proprjeta kkonc¢ernata. L-aljenazzjoni ta' proprjeta li tkun soggetta ghal mandat
ta' gbid titgies bhala reat kriminali. Meta I-mandat ikun ta' sekwestru ta' fondi fil-kont bankarju ta' debitur, il-bank ma jkun jista' jirrilaxxa dawn il-fondi lil hadd
hlief il-bailiff. Madankollu, mandat ta' gbid jew ta' sekwestru ma jikkonferixxix lill-persuna li tkun applikat ghalih jedd ta' preferenza fuq il-fondi kkonfiskati, fir-
rigward tal-kredituri I-ohra.

L-effetti tal-mizuri kawtelatorji I-ohra jiddependu min-natura taghhom.

3.3 X'inhi I-validita ta’ dawn il-mizuri?



Fi zmien xahar minn meta tittiehed id-decizjoni li tordna I-mizuri kawtelatorji, ir-rikorrent irid iressaq kawza dwar il-merti tal-kaz quddiem il-qorti, jew inkella
jaghti bidu ghal pro¢edura ohra li tkun tista' twassal ghal decizjoni ezegwibbli, bhall-arbitragg. Jekk hu jongos milli jaghmel dan, il-mizuri kawtelatoriji jigu
rtirati. ll-mizuri kawtelatorji jigu rtirati wkoll jekk ghal xi raguni ohra, dawn ma jibqghux iggustifikati. Meta I-qorti taghti sentenza dwar il-merti tal-kaz, fl-istess
hin trid tiehu decizjoni dwar il-mizuri kawtelatorji.

L-ispejjez imgarrba minhabba I-mizuri kawtelatorji, primarjament jaqghu taht ir-responsabbilta tar-rikorrent. Jekk jinstab li I-mizuri kawtelatorji ma jkunux
iggustifikati, ir-rikorrent ikollu jikkumpensa lill-intimat ghad-dannu li jkun garrab, irrispettivament minn jekk kienx minhabba negligenza jew le. Sabiex ikopri din
l-eventwalita, ir-rikorrent irid jaghti garanzija qabel I-ezekuzzjoni tal-mizuri kawtelatorji. Min-naha tieghu, I-intimat jista' generalment jevita I-ezekuzzjoni ta'
mizuri kawtelatorji billi jaghti garanzija.

4 Hemm possibilita li I-mizura tigi appellata?

Id-decizjonijiet ta' grati li jordnaw mizuri kawtelatorji jistghu jigu appellati quddiem qorti superjuri, jigifieri I-Qorti tal-Appell (hovioikeus) jew il-Qorti Suprema (
korkein oikeus). L-appell ma jissospendix |-ezekuzzjoni tal-mandat, sakemm il-Qorti tal-Appell ma tiddecidix mod iehor. Madankollu, mhux possibbli li wiehed
jappella kontra decizjoni dwar mizuri kawtelatorji provvizoriji.

L-appelli kontra mizuri jew decizjonijiet mehuda minn bailiff fir-rigward tal-ezekuzzjoni ta' mizuri kawtelatorji, jigu ttrattati mill-Qrati Distrettwali. Id-dritt ghall-
appell japplika wkoll ghall-partijiet terzi li jgisu li I-proprjeta magbuda minhabba d-dejn tad-debitur tkun tappartjeni lilhom.

L-ahhar aggornament: 15/02/2024

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-servizz tal-Kummissjoni Ewropea.
Jista' jkun hemm xi tibdil imdahhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. La I-NGE u lanqgas il-Kummissjoni
Ewropea ma jaccettaw ebda responsabbilta fir-rigward ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk
joghgbok irreferi ghall-avviz legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



